
PLENO EXTRAORDINARIO, xoves 18 decembro 2014, 12:00 h.

Declaración Institucional – Concello de Boiro
TRÁXICO ACCIDENTE DA EMBARCACIÓN PAQUITO II, 16 decembro 2014

A Corporación municipal reunida en sesión plenaria extraordinaria no 
día de hoxe en sinal de dó polo tráxico accidente marítimo sufrido da 
embarcación Paquito II no que resultaron víctimas tres veciños deste 
Concello:

D. José Germán Fernández Triñanes

D. Antonio Hermo Torrado

D. Santiago Blanco Treus

Manifesta e traslada en nome de todos os veciños, ás familias, amigos e 
compañeiros  o seu pesar, o seu apoio e solidariedade ante a dor pola 
desaparición dos seus seres queridos.

Nestes momentos de gran convulsa emocional para todos os boirenses, 
para toda a comarca do Barbanza, e en especial, para toda a xente do 
mar,  non temos palabras que poidan mitigar a dor que a todos nos 
embarga.  Quédanos  o  consolo  de  sentirnos  preto  dos  que  máis 
directamente están a sufrir.



Recordamos que como pobo costeiro que vive de cara ó mar e do mar, 
somos conscientes do enorme sacrificio, ó que, a diario se enfrentan os 
mariñeiros e as súas familias, por elo, nestes días todos estamos a vivir 
con  profunda  tristeza  e  compartimos  con  esta  gran  comunidade  o 
sufrimento pola falta dos nosos veciños.

Na  Casa  Consistorial  ondean  dende  esta  maña  as  bandeiras 
institucionais a media hasta e crespón negro que representarán o loito 
da nosa comunidade.

Queremos tamén expresar o noso agradecemento a todos os efectivos 
dos  servicios  de  salvamento,  forzas  de  seguridade,  emerxencias, 
voluntarios e  compañeiros  dos  desaparecidos,   polo  seu  esforzo, 
exemplo  de  profesionalidade  e  solidariedade  que  amosa  a  calidade 
humana que os caracteriza, solicitándolles que non desesperen no seu 
empeño por recuperar os que ainda nos faltan.

Os  boirenses  compartimos  a  dor  deste  momento  co  desexo  de 
conservar enteireza e tranquilidade transmitindo así a esperanza deste 
gran pobo e exemplar sociedade.

Germán, Santiago e Antonio están e seguirán sempre presentes entre 
nós.

NOTA ACLARATORIA: Non se pode decretar os días de loito oficial 
condicionados  pola  ausenza  ainda  dos  dous  desparecidos. 
Materialmente  así  nos  sentimos  e   manifestamos,  e  de  acordo  coas 
familias  e  pendentes  de  como  se  vaian  desenvolvendo  os 
acontecementos organizarase un acto funeral oficial en memoria das 
víctimas.

Boiro, 18 decembro 2014


